
ᐃᒍᓇᖅ ᓱᒃᑯᓇᕐᑐᒍᓐᓇᑐᖅ: ᐃᑉᐱᒋᔭᐅᑦᓯᐊᕆᐊᓕᒃ ᓂᕿᖏᓐᓂᑦ ᐆᒪᔪᐃᑦ 

ᐃᒪᕐᒥᐅᑌᑦ 

 
 
ᑰᑦᔪᐊᖅ, ᔪᓓ 3, 2018 –ᐅᐱᕐᖔᖑᒋᐊᕕᓕᕐᒥᑎᓪᓗᒍ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓ ᐃᕐᙯᑎᑦᓯᒋᐊᕈᒪᕗᑦ ᓄᓇᕕᒻᒥᐅᓂᑦ 
ᐃᑉᐱᒍᓱᑦᓯᐊᖁᔨᑦᓱᑎᑦ ᓂᕿᓄᑦ ᓱᒃᑯᑲᓪᓚᖁᔨᒐᑎᒃ.  
 
ᐃᒍᓇᕐᒧᑦ ᓱᒃᑯᓇᕐᑐᒍᓐᓇᖁᑦ ᐅᐱᕐᖔᖑᑎᓪᓗᒍ (ᐊᐅᔭᐅᑎᓪᓗᒍ), ᐃᒪᕐᒥᐅᑕᖅ ᐆᒪᔪᕐᑕᕕᓂᐅᑎᓪᓗᒍ, 
ᐱᓗᐊᕐᑐᒥᒃ ᐃᒍᓇᓕᐊᕆᔭᐅᔪᖅ (ᐁᕕᕕᓂᖅ, ᐳᐃᔨᕕᓂᖅ, ᕿᓚᓗᒐᕕᓂᖅ). ᐃᒍᓇᕐᒧᑦ ᓱᒃᑯᓃᑦ ᓂᕆᒍᓂ 
ᓱᒃᑯᓇᕐᑐᑕᖓᓂ ᓱᕐᕃᓲᖑᕗᑦ ᓄᑭᓂᑦ (ᑮᓇᒃᑯᑦ, ᐊᓂᕐᑎᕆᒍᑎᓂ ᓄᑭᓂᑦ). ᓱᒃᑯᓇᕐᑐᖅ ᐱᕈᓲᖅ ᐃᒪᕐᒥᐅᑕᓂᑦ 
ᐆᒪᔪᓂᑦ ᐅᕐᓱᒥᓗᓐᓃᑦ ᐃᒍᓇᓕᐅᕐᑐᖃᕐᒪᑦ ᓈᒻᒪᓈᖕᖏᑎᓪᓗᒍ ᐃᒍᓇᓕᐅᕐᓂᖅ ᐅᕝᕙᓗᓐᓃᑦ 
ᓂᕆᔭᑦᓴᐅᒍᒫᕐᑐᓕᐅᕐᓂᖅ. 
 
 
"ᐅᕐᖂᔪᑎᓪᓗᒋᑦ ᐅᓪᓗᑯᑦ, ᓂᕿᖓ ᓂᓪᓕᓇᕐᑐᒦᑦᑎᓗᒍ ᐱᐅᓂᕐᐸᐅᕗᖅ ᓱᒃᑯᓇᕐᑐᖅ ᐱᕈᕐᐸᓕᐊᓂᐊᖕᖏᒪᑦ," 
ᐅᖃᕐᑐᕕᓂᖅ ᐋᓐᓂᐊᓯᐅᕐᑎᒪᕆᒃ ᕗᕋᓐᓱᐊᔅ ᐳᓵᕐ, ᑐᑭᒧᐊᑦᑎᓯᔨᒃ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ 
ᐱᒍᑦᔨᕕᖓᓂ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ. "ᐱᒍᓐᓇᕕᓕᒫᖓᒍᑦ, ᐆᒪᔪᕐᑕᕕᓂᖅ 
ᓂᓪᓕᓇᕐᑐᒥᑦᓴᐅᑎᒋᒋᐊᓕᒃ (ᓯᑯᒥ, ᓂᓪᓕᓇᕐᑐᑯᕕᒻᒥ ᖁᐊᖃᐅᑎᒥᓗᓐᓃᑦ); ᑌᒫᑦᓭᓈᕐᒥᔪᖅ ᓂᕿ 
ᐃᓪᓗᒧᕐᑕᐅᐸᑕ ᐊᒻᒪᓗ ᐊᑐᐃᓐᓇᕈᕐᑎᑕᐅᑎᓪᓗᒋᑦ." 
 
ᐃᒍᓇᕐᒧᑦ, ᐱᒍᑦᔨᕕᖓ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᓂᕿᖏᓐᓂᑦ ᖁᐊᖃᐅᑎᒦᑦᑎᓯᖁᔨᕗᑦ 
(ᐊᓂᕐᕋᓂ ᓄᓇᓕᐅᑉ ᖁᐊᖃᐅᖓᓂ) ᐊᒻᒪᓗ ᐃᒍᓇᓕᐅᓯᓗᑎᑦ ᐅᑭᐊᖑᓕᕐᐸᑦ, ᓂᓪᓕᓇᕐᓂᓴᐅᓕᕐᐸᑦ ᓯᓚ. 
 
ᓂᕿᑐᐃᓐᓇᑐᓂᖅ ᐃᓚᐅᓪᓚᕆᒃᑯᑦ ᓄᓇᕕᒻᒥᐅᑦ ᐃᓅᓯᖏᓐᓂ, ᐱᐅᓯᑐᖃᕐᒥ ᐱᐅᓕᐊᑦᓯᐊᓂᕐᒧᑦ 
ᐱᒻᒪᕆᐊᓘᑦᓱᓂ. ᑭᓯᐊᓂ, ᐃᓄᓕᒫᑦ ᖃᓄᐃᖕᖏᓯᐊᖁᓗᒋᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᓇᐅᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓ ᓄᓇᕕᒻᒥᐅᓕᒫᓂᒃ ᑖᒃᑯᓂᖓ ᒪᓕᑦᑕᐅᖁᔨᕗᑦ 
ᖃᓄᐃᓗᕈᑎᐅᖁᔨᒍᑎᓂᑦ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᔪᑦ ᑎᒥᖕᖑᑐᕕᓃᑦ 1978ᒥ ᔦᒻᔅ ᐯ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᖃᓴᖓᓂᒃ ᑯᐯᒃ ᑕᕐᕋᖓᓂ 55 ᐃᑰᑕᖓᑕ 
ᑕᕐᕋᖓᓂᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᓂᕐᓄᑦ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂ. 

